MINUTI 


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR L-AFFARIJIET BARRANIN U EWROPEJ


LAQGĦA NRU 52


It-Tlieta, 27 ta’ Jannar 2026.


Il‑Kumitat iltaqa’ fil‑Parlament, il-Belt Valletta, fil-5.04 p.m.


L‑Onor. Edward Zammit Lewis, President tal‑Kumitat Permanenti dwar l-Affarijiet Barranin u Ewropej, ippresieda.


PREŻENTI

L-Onor. Glenn Bedingfield, l-Onor. Beppe Fenech Adami, l-Onor. Carmelo Mifsud Bonnici, l-Onor. Mario de Marco u l-Onor. Robert Cutajar (sostitut tal-Onor. Bernard Grech). 


MINUTI

Il-Minuti tal-Laqgħa Nru 51 li saret fil-21 ta’ Jannar 2026 kienu konfermati.

L-Onor. Beppe Fenech Adami ġibed l-attenzjoni tal-Kumitat għal xi kummenti li kienu saru mill-Prim Ministru fis-seduta parlamentari tat-Tnejn, 26 ta’ Jannar 2026, waqt l-istqarrija ministerjali dwar il-laqgħa informali tal-Kunsill Ewropew tat-22 ta’ Jannar 2026, b’referenza għall-interventi tal-Membri tal-Oppożizzjoni fil-laqgħa preċedenti tal-Kumitat meta kienet qed tiġi diskussa s-sitwazzjoni kurrenti fir-rigward ta’ Greenland. 


KORRISPONDENZA

Dok 49 	Press Release 260107 datata 23 ta’ Jannar 2026 bl-isem “Stqarrija mill-Kumitat Permanenti dwar l-Affarijiet Barranin u Ewropej”.






PREŻENTAZZJONI DWAR IL-POŻIZZJONI TAL-GVERN FUQ IL-PROGRAMM TA’ ĦIDMA TAL-KUMMISSJONI EWROPEA GĦAS-SENA 2026 KIF UKOLL DWAR IL-PRIJORITAJIET TAL-PRESIDENZA ĊIPRIJOTTA TAL-KUNSILL TAL-UNJONI EWROPEA

Għal din il-laqgħa kien mistieden ir-Rappreżentant Permanenti ta’ Malta għall-Unjoni Ewropea s-Sur Neil Kerr, li għamel preżentazzjoni dwar il-pożizzjoni tal-Gvern fuq il-programm ta’ ħidma tal-Kummissjoni Ewropea għas-sena 2026 u dwar il-prijoritajiet tal-Presidenza Ċiprijotta tal-Kunsill tal-Unjoni Ewropea. 
Ir-Rappreżentant Permanenti Kerr wieġeb il-mistoqsijiet li sarulu mill-Membri tal-Kumitat.

AFFARIJIET OĦRA
Fuq suġġeriment tal-Onor. Beppe Fenech Adami u l-Onor. Mario de Marco, il-Kumitat qabel li fil-laqgħa li jmiss għandha ssir diskussjoni dwar l-istedina informali li saret sabiex Malta tkun parti mill-Board of Peace, u dwar l-implimentazzjoni tal-Pjan ta’ Paċi bejn Iżrael u Gaża.

Fil-5.50 p.m. il-Kumitat aġġorna għal data u b’aġenda li kellhom jiġu kkomunikati aktar tard.







						STEPHEN GRECH
						SKRIVAN TAL-KUMITAT





KONFERMATI







						ONOR. EDWARD ZAMMIT LEWIS
						PRESIDENT TAL-KUMITAT

